Partneriaeth Eco Dyffryn Dyfi Eco Valley Partnership

Cofnodion y Cyfarfod Cyffredinol Blynyddol a gynhaliwyd ar Fehefin 28 2004 ym Mwyty Maengwyn, Machynlleth
Aelodau oedd yn bresennol: Mary Bosi, Ruth Owen, Brian Kelly, Tom O’Kane, Nick Smyth, Gill Jones, Ellen ap Gwynn, Ann MacGarry, Teresa Walters, Charles Arch, Mark Hebden, Jonathan Hill, Andrew Rowbottom, Kelvin Jenkins, Judy Jenkins, Paul Allen, Guy Pargeter, Bill Owen, Aled Griffiths, Marit Olsson, Nat Taplin, Nicola Dunkley, Andy Rowland, Martin Ashby, Peter Harper, Jacky Hassan (Cyngor Cymuned y Borth), Nigel Langley
Hefyd yn bresennol: Elaine Price, Awdurdod Datblygu Cymru
1. Cymeradwywyd cofnodion y Cyfarfod Cyffredinol Blynyddol a gynhaliwyd ar Fehefin 19eg 2003: y cynnig gan Marit Olsson a Charles Arch
2. Cyflwynodd Nicola Dunkley adroddiad ar ran y Cyfarwyddyddion, yn nodi fel a ganlyn:

· bu’r flwyddyn yn un sefydlog i ecodyfi fel corff, yn sgîl cyllid a gafwyd gan Awdurdod Datblygu Cymru (ar gyfer Andy a’r swyddfa), Amgylchedd Cymru a Chyngor Sir Powys (ar gyfer Tom) a Bwrdd Croeso Cymru a Chynghorau Powys a Gwynedd (ar gyfer Teresa) 
· Cyflawnodd y gwirfoddolwyr rôl werthfawr, nid yn unig ar lefel y Bwrdd ond hefyd wrth y Ddesg Wybodaeth yn Nhŷ Bro Ddyfi a gyda pheth gwaith prosiect – yn enwedig Thea Platt gyda gwaith ym maes twristiaeth a Jenny Gellatly yng nghyswllt gwastraff ac ailgylchu mewn ysgolion a’r Gynhadledd Biosffer. Roedd Thea a Jenny ill dau ar y Fargen Newydd dan reolaeth y Gwasanaeth Cyflogi ac maent wedi symud ymlaen oddi yma i ymgymryd â hyfforddiant a chyflogaeth. 
· Rydym wedi rhannu ein hamser rhwng prosiectau a weithredir gan ecodyfi (lle rheolir yr arian gan ecodyfi) a gweithio mewn partneriaeth. 
· Codwyd proffil ecodyfi a Dyffryn Dyfi o ganlyniad i raglen hanner awr ar Radio Wales (Country Focus) ynglŷn â’n gwaith, erthygl nodwedd 8 tudalen ar y tyrbin gwynt cymunedol yng nghylchgrawn yr Ecologist yn ogystal ag erthyglau niferus yn y wasg leol a chyfweliadau ar orsafoedd radio rhanbarthol. Daeth grwpiau yma ar ymweliadau astudio o Brifysgolion Bangor, Aberystwyth a Magdeburg, Freshford yn Iwerddon, Dyffryn Nantlle, Siapan ac Awdurdod Datblygu Cymru. Cawn ein talu am ein hamser gan rai o’r rhain a gallai rhagor o waith ymgynghoriaeth ddeillio. 
· Rydym yn gwneud gwahaniaeth ac yn ymateb i anghenion y gymuned. Bu gan Teresa er enghraifft ran allweddol mewn cryfhau hyder yn y farchnad seiclo ac yn sgîl hynny mae ail siop feiciau wedi’i hagor.

· Bydd yn gam mawr ymlaen petai modd i ni weithredu gwasanaeth casglu min y ffordd ar gyfer Gogledd Ceredigion; darparu gwasanaeth a sicrhau ffrwd incwm ar yr un pryd.

· Rydym yn trafod garddwriaeth gydag amryw o ffermwyr.

· Rydym wedi helpu i sicrhau na ddigwydd unrhyw ddyblygu gwaith ym mhroses leol y Strategaeth Gymunedol ym Mhowys ar y naill law a gweithgareddau Cymunedau yn Gyntaf.

· Diolchodd Nic i’w chydweithwyr ar y Bwrdd am eu gwaith.

3. Cyflwynwyd y Cyfrifon Blynyddol ar gyfer y cyfnod o 1/4/2003 hyd 31/3/2004 gan Andy Rowland a Marit Olsson. Fe’u derbyniwyd.
4. Roedd 16 o enwebiadau ar gyfer y Bwrdd wedi’u derbyn cyn y cyfarfod, o gynnwys y tri aelod o staff a’r Cyfarwyddyddion oedd am barhau, a chafwyd un yn ystod y cyfarfod. Penderfynwyd y byddid yn derbyn pob un o’r 17 (y nifer fwyaf a ganiateir) yn aelodau Bwrdd, er yn ffurfiol y byddai rhaid i’r staff gael eu cyfethol yn ystod cyfarfod nesaf y Bwrdd. Cofnododd y Bwrdd ei ddiolch i’r aelodau oedd yn sefyll i lawr, Hugh D Jones a Sioned Pugh, am y gefnogaeth a roddasent i ecodyfi. Dyma’r Cyfarwyddyddion gwirfoddol:
· Powys: Aled Griffiths, Gill Jones, Martin Ashby, Peter Jones

· Gwynedd: Paul Allen, Charles Arch, Marit Olsson, Nick Smyth, Ruth Owen 

· Ceredigion: Ursula Byrne, Nicola Dunkley, Guy Pargeter, Ellen ap Gwynn, Jonathan Hill
5. Daeth y cyfarfod i ben am 8.15 ac yna cafwyd trafodaeth am waith ecodyfi, a arweiniwyd gan gyflwyniadau a draddodwyd gan Teresa Walters, Tom O’Kane ac Andy Rowland. Cafodd yr aelodau hwyl arbennig yn ceisio dyfalu pa ddeunydd a ddefnyddiwyd yng ngwneuthuriad rhai eitemau ailgylchedig.

Daeth y pwyntiau canlynol i’r amlwg:
a) Mae’n bosib y gellid sicrhau cymorth yr Ymddiriedolaeth Ambiwlans i hyrwyddo beicio.
b) A oes unrhyw obaith y gellid ailgyflwyno fferi (neu bont!) rhwng Aberdyfi ac Ynyslas neu Borth? Mae Teresa wedi cael ar ddeall bod cynlluniau ar y gweill i ddarparu gwasanaeth o ryw fath.

c) Crybwyllwyd y llwybr beiciau / troed newydd sy’n mynd tua’r de o Dalybont – roedd croeso iddo ond ei fod fe ymddengys yn dod i ben yn ddisymwth. Roedd Ellen wedi cael ar ddeall y caiff ei ymestyn i Bow Street pan ledaenir y rhan honno o’r ffordd.

d) Fe all ac fe ddylai ecodyfi chwarae rhan yn y broses o chwalu rhwystrau o fewn y gymuned. Dibynna llwyddiant yn hyn o beth ar unigolion, gan gynnwys y rhai sy’n bresennol.

